
SUMARIO:

Resoluciéon do 27 de xullo de 2015, da Direccién Xeral de Educacion, Formacion
Profesional e Innovacién Educativa, pola que se ditan instruciéns no curso
académico 2015-2016 para a implantacién do curriculo da educacién secundaria
obrigatoria e do bacharelato nos centros docentes da Comunidade Auténoma de
Galicia

TEXTO:

A modificacién realizada pola Lei organica 8/2013, do 9 de decembro, para a mellora da
calidade educativa, na Lei organica 2/2006, do 3 de maio, de educacién, establece unha

nova organizacion da educacion secundaria obrigatoria e do bacharelato.

En desenvolvemento normativo posterior, 0 Real decreto 1105/2014, do 26 de decembro,
polo que se establece o curriculo da educacién secundaria obrigatoria e do bacharelato,
estableceu o curriculo basico desas duas etapas.

O Decreto 86/2015, do 25 de xufio, polo que se establece o curriculo da educacion
secundaria obrigatoria e do bacharelato na Comunidade Autbnoma de Galicia, ditase en

exercicio das competencias propias de Galicia no desenvolvemento dos aspectos basicos
regulados a nivel estatal.

No calendario de implantacién derivado do novo marco normativo establécese que no curso
escolar 2015-2016 se implantaran as modificacibns no curriculo, a organizacion, os
obxectivos, 0s requisitos para a obtencién de certificados e titulos, os programas, a
promocién e as avaliaciéns de educaciéon secundaria obrigatoria para 0s cursos primeiro e

terceiro.

Asi mesmo, as mencionadas modificacions implantaranse para o primeiro curso de

bacharelato no curso escolar 2015-2016.

Por outra banda, ditouse a Orde do 15 de xullo de 2015 pola que se establece a relacion de
materias de libre configuracion autonémica de eleccién para os centros docentes nas etapas
de educacion secundaria obrigatoria e bacharelato, e se regula o seu curriculo e a sta

oferta.

Asi mesmo, o Ministerio de Educacion, Cultura e Deporte ditou o Real decreto 665/2015, do
17 de xullo, polo que se desenvolven determinadas disposicions relativas ao exercicio da
docencia na educacion secundaria obrigatoria, o bacharelato, a formacién profesional e as
ensinanzas de réxime especial, & formacién inicial do profesorado a as especialidades dos

corpos docentes de ensinanza secundaria.

Tendo en conta este marco normativo, a implantacion da educacién secundaria obrigatoria e
do bacharelato require algunhas concrecions que faciliten o seu comezo no curso 2015-
2016.

De conformidade co exposto, como director xeral de Educacion, Formacion Profesional e

Innovacion Educativa

RESOLVO
CAPITULO |

Disposicions xerais

Artigo 1. Obxecto e ambito de aplicacion

1. Estas instrucidéns tefien por obxecto determinar nos centros docentes, para O Curso

académico 2015-2016, aqueles aspectos organizativos necesarios para a adecuada
implantacion das ensinanzas da educacion secundaria obrigatoria e do bacharelato na
Comunidade Auténoma de Galicia establecidas ao abeiro da Lei organica 2/2006, do 3 de
maio, de educacion, na redaccion dada pola Lei 8/2013, do 9 de decembro, para a mellora
da calidade educativa.

2. O alcance destas instrucions refirese aos cursos primeiro e terceiro da educacion
secundaria obrigatoria, e primeiro de bacharelato, segundo o calendario de implantacion
previsto na disposicidon derradeira primeira do Decreto 86/2015, do 25 de xufio.

3. Esta resolucién sera de aplicacion nos centros docentes correspondentes ao ambito de
xestion da Comunidade Auténoma de Galicia nos que se impartan ensinanzas de educacién

secundaria obrigatoria e de bacharelato.

CAPITULO Il

Educacion secundaria obrigatoria

Artigo 2. Implantacion no curso 2015-2016

1. De acordo co calendario de implantacion previsto na disposicion derradeira primeira do
Decreto 86/2015, do 25 de xufio, no ano académico 2015-2016 implantaranse as
modificaciéns introducidas no curriculo da etapa correspondentes aos cursos primeiro e

terceiro.

2. Asi mesmo, no ano académico 2015-2016 implantaranse, no terceiro curso da educacion
secundaria obrigatoria, os programas de mellora da aprendizaxe e do rendemento,

regulados no artigo 20 do Decreto 86/2015, do 25 de xufio.

Artigo 3. Materias que debe cursar o alumnado no primeiro curso da educacion secundaria
obrigatoria

1. De acordo co establecido no artigo 13 e no anexo IV do Decreto 86/2015, do 25 de xufio,
o alumnado cursara no primeiro curso de educacion secundaria obrigatoria, e segundo o

horario lectivo semanal establecido, as seguintes materias:
a) Dentro do bloque de materias troncais:

1°) Bioloxia e Xeoloxia.

2°) Xeografia e Historia.

3°) Lingua Castel4 e Literatura.

4°) Matematicas.

5°) Primeira Lingua Estranxeira.

b) Dentro do bloque de materias especificas:
1°) Educacion Fisica.

2°) Relixion, ou Valores Eticos, segundo a eleccion do pai, da nai, do/da titor/a legal ou, de

ser o caso, do alumno ou a alumna.

39 Segunda Lingua Estranxeira.

4°) Educacion Plastica, Visual e Audiovisual.

c) Dentro do bloque de materias de libre configuracion autonémica:
1°) Lingua Galega e Literatura.

2. O horario establecido como de libre configuracién do centro, en funcion da oferta
formativa establecida polos centros docentes, podera destinarse a:

a) Afondamento e/ou reforzo dalgunha materia.
b) Materia de libre configuracion autonémica.
c) Materia de libre configuracion do centro.

3. Cando no horario establecido como de libre configuracion do centro se opte por dedicalo
ao afondamento e/ou reforzo dalgunha materia, tal e como esta disposto no punto 4 do
artigo 13 do Decreto 86/2015, do 25 de xufio, a sUa avaliacidén estara integrada na materia
obxecto do afondamento e/ou reforzo.

4. O alumnado do primeiro curso que presente dificultades continuadas no proceso de
aprendizaxe, en particular nas materias linglisticas, podera quedar exento de cursar a
materia de segunda lingua estranxeira. Neste caso recibird reforzo educativo naqueles
aspectos en que se detectasen as dificultades, logo do informe pertinente da persoa titora da
etapa ou curso anterior, coa colaboracién do Departamento de Orientacién, no cal se fara
explicito o motivo da medida adoptada.

Nos seus documentos de avaliacion figurara coa mencion de "exento/a".

A competencia da decision recaerd na direccién do centro docente, oidas as nais, 0s pais ou

os titores/as legais do alumnado afectado pola medida.

Artigo 4. Materias que debe cursar o alumnado no terceiro curso da educacion secundaria
obrigatoria

1. De acordo co establecido no artigo 13 e no anexo IV do Decreto 86/2015, do 25 de xufio,
o alumnado cursard no terceiro curso de educacién secundaria obrigatoria, e segundo o

horario lectivo semanal establecido, as seguintes materias:
a) Dentro do bloque de materias troncais:

1°) Bioloxia e Xeoloxia.

2°) Fisica e Quimica.

3°) Xeografia e Historia.

4°) Lingua Castela e Literatura.

5°) Primeira Lingua Estranxeira.

6°) Matematicas Orientadas as Ensinanzas Académicas, ou Matematicas Orientadas as
Ensinanzas Aplicadas, segundo eleccién do pai, da nai, do/da titor/a legal ou, de ser o caso,

do alumnos ou a alumna.
b) Dentro do bloque de materias especificas:
1°) Educacion Fisica.

2°) Relixion, ou Valores Eticos, segundo eleccion do pai, da nai, do/da titor/a legal ou, de ser

0 caso, do alumno ou da alumna.

3°) Mdsica.

4°) Tecnoloxia.

5°) Educacioén Pléastica, Visual e Audiovisual.

6°) Unha materia a elixir entre Segunda Lingua Estranxeira e Cultura Clasica.
c) Dentro do bloque de materias de libre configuracion autonémica:

1°) Lingua Galega e Literatura.

2. Os centros docentes ofreceran tanto a materia de Matematicas Orientadas as Ensinanzas
Académicas como a de Matematicas Orientadas as Ensinanzas Aplicadas.



CONSELLERIA DE EDUCACION E ORDENACION UNIVERSITARIA FOLLAS PARA O DIARIO OFICIAL - PAX - 6

Artigo 5. Organizacion da oferta nos centros docentes en primeiro e en terceiro curso da

educacion secundaria obrigatoria

1. Para constituir grupo das materias de libre configuracidbn autondmica, ou de libre
configuracion do centro do primeiro curso, das Matematicas Orientadas as Ensinanzas
Académicas, das Matematicas Orientadas &s Ensinanzas Aplicadas, e das materias
especificas Segunda Lingua Estranxeira e Cultura Clasica do terceiro curso, requirirase un

minimo de dez alumnos e/ou alumnas.

Coa finalidade de atender a diversidade en ambitos rurais, pequenos nucleos de poboacion
e/ou outras circunstancias que asi o aconsellen, poderanse impartir cun nimero menor de
alumnos ou alumnas que en ningun caso sexa inferior a cinco. Neste caso, precisarase a
autorizacion expresa da xefatura territorial da Conselleria de Cultura, Educacion e

Ordenacién Universitaria.

2. Tal e como establece a disposicién adicional terceira do Decreto 86/2015, do 25 de xufio,
as ensinanzas de Relixién incluiranse na educacion secundaria obrigatoria, pero o alumnado
maior de idade ou 0s seus pais, nais ou titores/as legais, de ser menor de idade, poderan

optar por recibir ou non ensinanzas de Relixion.
Artigo 6. Programas de mellora da aprendizaxe e do rendemento

1. Os programas de mellora da aprendizaxe e do rendemento forman parte das medidas
extraordinarias de atencion a diversidade e tefien por finalidade facilitar que os alumnos e as
alumnas, mediante unha metodoloxia especifica e unha organizacion de contidos e materias
do curriculo diferente a establecida con carécter xeral, alcance as competencias do primeiro
ciclo da educacién secundaria obrigatoria, poidan cursar 0 cuarto curso pola via ordinaria e
obtefian o titulo de graduado en educacién secundaria obrigatoria. No curso académico
2015-2016 os centros docentes poderan organizar 0s programas no terceiro curso de
educacion secundaria obrigatoria segundo o disposto no artigo 20 do Decreto 86/2015, do
25 de xufo.

2. Podera incorporarse aos programas de mellora da aprendizaxe e do rendemento, en
terceiro curso de educacién secundaria obrigatoria no curso 2015-2016, o alumnado que
presente dificultades relevantes de aprendizaxe e que se atope nalgunha das seguintes

situacions:

a) Ter cursado segundo curso de educaciéon secundaria obrigatoria, ter repetido algunha vez

en calquera das etapas e non estar en condicions de ter promocion a terceiro curso de

educacion secundaria obrigatoria.

b) Con caracter excepcional, para o alumnado que ten cursado terceiro curso de educacion
secundaria obrigatoria e non esta en condiciéns de ter promocién ao cuarto curso. Neste
caso poderan incorporarse a un programa de mellora da aprendizaxe e do rendemento para

repetir curso.

3. O procedemento para a incorporacion dun alumno ou dunha alumna ao programa de

mellora da aprendizaxe e do rendemento é o que segue:

a) Realizada a avaliacion extraordinaria, o equipo docente realizar4 unha proposta razoada
do alumnado que poderia incorporarse ao programa para a mellora da aprendizaxe e do
rendemento. Esa proposta concretarase nun informe individualizado, elaborado pola persoa
titora, no que constara: a competencia curricular do alumno ou da alumna en cada materia,
as dificultades de aprendizaxe presentadas, as medidas de atencién & diversidade aplicadas
e 0S motivos polos que o equipo docente considera a conveniencia de que o alumno ou a
alumna se integre nun programa de mellora da aprendizaxe e do rendemento. Ese informe

trasladarase & xefatura do Departamento de Orientacion.

b) A persoa que exerza a xefatura do Departamento de Orientacion realizara unha avaliacion
psicopedagoxica a cada un dos alumnos e das alumnas propostos/as polo equipo docente
para incorporar ao programa de mellora da aprendizaxe e do rendemento. No informe
correspondente a esa avaliacion deben constar, entre outros aspectos, as conclusiéns das
reunions co profesorado titor e, se se trata de alumnado menor de idade, cos pais, as nais
ou titores/as legais de cada alumno e alumna, para lles formular a conveniencia da sua
incorporacion a un programa de mellora da aprendizaxe e do rendemento. Deixarase
constancia escrita da opinion dos pais, as nais ou titores/as legais respecto da proposta

formulada.

c) Posteriormente, unha comision formada polo/a xefe/a de estudos, que exerce a suUa
presidencia, a persoa que exerza a xefatura do Departamento de Orientacion e o/a titor/a do
alumno ou da alumna valorara os informes emitidos e a opinion, de ser o caso, do pai, a nai
ou os/as titores/as legais, realizando unha proposta ao/a director/a sobre a incorporacién ao

programa de mellora da aprendizaxe e do rendemento.

d) Compete ao director ou & directora do centro docente elevar a proposta de autorizacion
sobre a incorporacion do alumnado ao programa de mellora da aprendizaxe e do

rendemento ao servizo provincial de Inspeccion Educativa. A solicitude achegaraselle a

relacion de alumnado proposto e a relacion de profesorado que vai impartir cada un dos
ambitos do programa.

e) O servizo provincial da Inspeccién Educativa emitira a autorizacién expresa para o
desenvolvemento dos programas de mellora da aprendizaxe e do rendemento que cumpran
0S requisitos establecidos, e que sera comunicada aos centros escolares antes do comezo

do curso.

Para a imparticién dos ambitos destes programas conformaranse grupos que non superaran

0 numero de dez alumnos/as e non seran, con caracter xeral, menos de cinco.

4. O curriculo dos programas de mellora da aprendizaxe e do rendemento incluira os

seguintes ambitos:

a) Ambito linglistico e social, que abrangue os aspectos béasicos do curriculo
correspondente 4s materias de Lingua Galega e Literatura, Lingua Castela e Literatura e
Xeografia e Historia.

b) Ambito cientifico e matematico, que abrangue os aspectos basicos do curriculo
correspondente &s materias de Mateméticas Orientadas &s Ensinanzas Aplicadas, Bioloxia e
Xeoloxia, e Fisica e Quimica.

c) Ambito de linguas estranxeiras, que abrangue os aspectos basicos do curriculo

correspondente & materia de Primeira Lingua Estranxeira.

Os alumnos e as alumnas que sigan un programa de mellora da aprendizaxe e do
rendemento teran un grupo ordinario de referencia co que cursardn as materias non

pertencentes aos ambitos.

As materias de terceiro curso de educacion secundaria obrigatoria cursaraas o alumnado co

seu grupo de referencia.

O horario semanal dos tres &mbitos de cofiecemento que compofien o programa de mellora

da aprendizaxe e do rendemento sera o seguinte:
a) Ambito lingliistico e social: nove horas.

b) Ambito cientifico e matemaético: oito horas.

c) Ambito de linguas estranxeiras: tres horas.

5. Cada grupo de alumnado que integre un programa de mellora da aprendizaxe e do

rendemento contara cun profesor/a titor/a, que tera entre as suas funciéns: a orientacién do

alumnado do programa e a sua atencion personalizada, a coordinacién do equipo docente
gue imparte o programa, a relacion coas familias e a coordinacion co profesorado titor do

grupo de referencia de cada alumna e alumno integrante do programa.

6. Cada ambito especifico sera impartido por un Unico profesor ou profesora, pertencente a
un dos departamentos didacticos a quen corresponda a atribucién docente das materias que

forman parte do ambito, preferentemente con destino definitivo no centro

7. O programa de mellora da aprendizaxe e do rendemento concibese desde un enfoque
metodoléxico funcional, no que os contidos curriculares deben tratarse desde un punto de
vista global, practico, motivador e personalizado, priorizando as aprendizaxes que resulten
necesarias para outras posteriores e que contriblan ao desenvolvemento das competencias

clave e dos obxectivos xerais da etapa.

A concrecion do curriculo dos ambitos, asi como as correspondentes programacions
didacticas, seran elaboradas nos distintos departamentos didacticos implicados e polas
persoas designadas para impartir os ambitos, coa colaboracion da persoa que exerza a
xefatura do Departamento de Orientacion, a partir das directrices establecidas pola comision
de coordinacion pedagéxica e coordinadas polo/a xefe/a de estudos.

8. A avaliacibn do alumnado nos ambitos que conforman o programa de mellora da
aprendizaxe e do rendemento terd como referente fundamental as competencias e os
obxectivos da educacién secundaria obrigatoria, asi como os criterios de avaliacién e os
estandares de aprendizaxe avaliables. Esta avaliacion sera continua e diferenciada, segundo

0s ambitos do programa e as materias.

O alumnado do programa de mellora da aprendizaxe e do rendemento sera avaliado polo
profesorado que imparte cada un dos ambitos e materias, baixo a coordinacién do
profesorado titor do programa e do profesorado titor do grupo de referencia. As cualificaciéns

dos ambitos realizarase nos mesmos termos que as materias.

O alumnado que acceda a un programa de mellora da aprendizaxe e do rendemento con
materias pendentes de cursos anteriores realizara as actividades de reforzo e de apoio que
lle permitan recuperalas ao longo do desenvolvemento do programa, e a avaliacion sera

competencia do profesorado que o imparta, coa colaboracién dos departamentos implicados.

Artigo 7. Integracion de materias en ambitos de cofiecemento no primeiro curso de

educacion secundaria obrigatoria

1. O artigo 18 do Decreto 86/2015, do 25 de xufio, determina que 0s centros docentes

poderan agrupar as materias do primeiro curso en ambitos de cofiecemento, coa finalidade
de facilitar o transito do alumnado entre a educacion primaria € 0 primeiro curso da

educacion secundaria obrigatoria.

2. Este tipo de agrupacion deberd respectar os contidos, os estdndares de aprendizaxe
avaliables e os criterios de avaliaciéon de todas as materias que se agrupan, asi como o
horario asignado ao conxunto delas. Esta agrupacion tera efectos na organizacion das

ensinanzas, pero non nas decisions asociadas & avaliacion e a promocion.

3. A adopcién desta medida non condiciona todos os grupos do nivel, nin tampouco obriga a
agrupar todas as materias en ambitos.

4. A constitucion destes agrupamentos requirira autorizacion expresa do servizo provincial

de Inspeccién Educativa.

CAPITULO 1l

Bacharelato

Artigo 8. Implantacion no curso 2015-2016

No ano académico 2015-2016 implantaranse as modificacions introducidas no curriculo da
etapa correspondentes ao curso primeiro de bacharelato.

Artigo 9. Materias que debe cursar o alumnado no primeiro curso de bacharelato

1. De acordo co establecido no artigo 29 do Decreto 86/2015, do 25 de xufio, o alumnado
admitido nun centro docente para cursar as ensinanzas de bacharelato matricularase nunha

das modalidades ofertadas.

2. O alumnado cursara no primeiro curso e dentro da modalidade correspondente, segundo
o establecido no artigo 30 e no anexo IV do Decreto 86/2015, do 25 de xuio, as seguintes

materias:

a) Catro materias xerais do blogue de materias troncais.
b) Duas materias de entre as materias troncais de opcion.
c) Lingua Galega e Literatura.

d) Educacion Fisica.

e) Un minimo de dldas e un maximo de tres materias de entre as materias especificas de

eleccion.

3. O horario establecido como de libre configuracién do centro, en funcion da oferta
formativa establecida polos centros docentes, podera destinarse a:

a) Afondamento e/ou reforzo dalgunha materia.
b) Materia de libre configuracion autonémica.
c) Materia de libre configuracion do centro.

4. Cando no horario establecido como de libre configuracion do centro se opte por dedicalo
ao afondamento e/ou reforzo dalgunha materia, tal e como esta disposto no punto 6 do
artigo 30 do Decreto 86/2015, do 25 de xufio, a sUa avaliacidén estara integrada na materia

obxecto do afondamento e/ou reforzo
Artigo 10. Organizacion da oferta nos centros

1. Os centros deberan ofrecer todas as materias xerais e de opciéon do bloque de materias
troncais das modalidades que se imparten no centro.

2. As materias troncais de opcion contaran, con caracter xeral, cun minimo de cinco

alumnos/as para poder ser impartidas.

3. Con caracter xeral, a imparticion das materias especificas quedara vinculada a que exista

un nimero minimo de dez alumnos/as.

Coa finalidade de atender a diversidade en ambitos rurais, pequenos nucleos de poboacion
e/ou outras circunstancias que asi o aconsellen, poderan impartirse cun nimero menor de

alumnos ou alumnas que, en ningun caso, sera inferior a cinco.

4. As variacibns no numero de alumnos/as necesario para ofrecer algunha materia tera
sempre caracter extraordinario e precisara a autorizacién expresa da xefatura territorial

provincial da Conselleria de Cultura, Educacién e Ordenacién Universitaria.

5. A oferta das materias do bloque de troncais de opcion e de materias especificas debera
atender os criterios de demanda do alumnado, a dispofiibilidade de profesorado no centro e
as posibilidades organizativas e a dispofiibilidade de recursos.

6. Cando un centro docente non poida ofrecer algunha materia troncal de opcion facilitaralle
ao alumnado que a curse noutro centro proximo, sempre que a organizacion dos horarios de

ambos o permitan, ou a través das ensinanzas de persoas adultas, en calquera das suas

modalidades, presencial ou a distancia. En calquera caso, contara coa autorizacion do pai,
da nai ou da persoa que tefia a titoria legal, cando se trate de alumnado menor de idade

7. Tal e como establece a disposicidon adicional terceira do Decreto 86/2015, do 25 de xufio,
as ensinanzas de Relixion incluiranse no bacharelato, pero o alumnado maior de idade ou 0s
seus pais, as suas nais ou os/as titores/as legais, de ser menor de idade, podera optar por

recibir ou non ensinanzas de Relixion.
Artigo 11. Anulacién da matricula

1. O alumnado poderé solicitar a anulacion de matricula a direccién do centro docente, antes
do 30 de abril, cando circunstancias de doenza prolongada, incorporacién a un posto de
traballo ou obrigas de tipo familiar ou persoal impidan seguir, en situacion normal, os

estudos.

2. A solicitude, & que cumprird achegar as xustificacions pertinentes, sera resolta nun prazo
de 10 dias pola direccion do centro. No caso dos centros privados, a competencia da
devandita anulacién corresponderalle ao director ou & directora do centro publico a que

estea adscrito.

CAPITULO IV

Materias de libre configuracién

Artigo 12. Materias de libre configuracion de centro

A oferta de materias de libre configuracion do centro precisa a autorizacién do servizo
territorial correspondente, logo do informe da Inspeccion Educativa.

Para estes efectos, 0os centros docentes remitiran ao servizo territorial a documentacion

necesaria, que incluira, polo menos:

a) Titulo da materia.

b) Xustificacién da sta inclusién na oferta do centro, en atencién ao seu proxecto educativo.
c) Profesorado que a impartira no ano académico 2015-2016.

d) Curriculo da materia, conforme o establecido no Decreto 86/2015, do 25 de xufio.

CAPITULO V

Programaciéns didéacticas

Artigo 13. Programacions didécticas

1. Os departamentos didacticos dos centros docentes desenvolveran o curriculo establecido
mediante a programacion didactica de cada materia de cada curso que tefia encomendada

na organizacion docente do centro.

2. A programacion didactica debera ser o instrumento de planificacion curricular especifico e
necesario para desenvolver o proceso de ensino e aprendizaxe do alumnado de maneira

coordinada entre o profesorado compofiente do departamento

3. As programacions didacticas incluiran en cada materia, polo menos, 0s seguintes

elementos:
a) Introducion e contextualizacion.

b) Contribucién ao desenvolvemento das competencias clave. Concrecion que recolla a
relacién dos estandares de aprendizaxe avaliables da materia que forman parte dos perfis

competenciais.

c) Concrecidn, de ser o caso, dos obxectivos para o curso.

d) Concrecion para cada estandar de aprendizaxe avaliable de:

1°) Temporalizacion.

2°) Grao minimo de consecucidn para superar a materia.

3°) Procedementos e instrumentos de avaliacion.

e) Concrecions metodoléxicas que require a materia.

f) Materiais e recursos didacticos que se vaian utilizar.

g) Criterios sobre a avaliacion, cualificacion e promocion do alumnado.

h) Indicadores de logro para avaliar o proceso do ensino e a practica docente.

i) Organizacion das actividades de seguimento, recuperacién e avaliacion das materias

pendentes.

[) Organizacion dos procedementos que lle permitan ao alumnado acreditar o0s

cofiecementos necesarios en determinadas materias, no caso do bacharelato.

m) Desefio da avaliacién inicial e medidas individuais ou colectivas que se poidan adoptar

como consecuencia dos seus resultados.
n) Medidas de atencién a diversidade.
fi) Concrecidon dos elementos transversais que se traballaran no curso que corresponda.

0) Actividades complementarias e extraescolares programadas por cada departamento

didactico.

p) Mecanismos de revision, avaliacion e modificacion das programacions didécticas en

relacion cos resultados académicos e procesos de mellora.

CAPITULO VI

Disposicions transitorias e final

Disposicion transitoria primeira. Recuperacion de materias pendentes do curso 2014-2015

na educacion secundaria obrigatoria

O alumnado de primeiro e terceiro cursos de educacion secundaria obrigatoria que tefia
promocién, con materias pendentes, a segundo e a cuarto curso, respectivamente, podera
recuperalas no curso 2015-2016 tomando como referencia o curriculo establecido no
Decreto 133/2007, do 5 de xullo, polo que se regulan as ensinanzas da educacion

secundaria obrigatoria na Comunidade Autbnoma de Galicia.

Disposicién transitoria segunda. Normas de aplicacion para o alumnado que iniciou 0s seus
estudos de bacharelato segundo o establecido no Decreto 126/2008, do 19 de xuio, polo
gue se establece a ordenacién e o curriculo de bacharelato na Comunidade Autbnoma de
Galicia

1. O alumnado que no ano académico 2015-2016 tefia que repetir o primeiro curso de
bacharelato cursard os seus estudos segundo o curriculo establecido no Decreto 86/2015,

do 25 de xufo.

2. O alumnado que no ano académico 2015-2016 tefia que repetir o primeiro curso de
bacharelato e tefia tres ou catro materias avaliadas negativamente mantera as cualificacions
das materias nas que obtivo avaliacidon positiva cando estas cualificaciéns sexan superiores

as obtidas nesas mesmas materias no ano académico 2015-2016.

3. No ano académico 2015-2016, o alumnado matriculado no segundo curso de bacharelato
gue tefla algunha materia pendente de primeiro, ou con materias do primeiro curso por
cambio de modalidade ou por cursar materias en segundo con caracter progresivo que
implican a matricula na correspondente materia de primeiro, sera avaliado destas de acordo

co disposto no Decreto 126/2008, do 19 de xufio.
Disposicion final. Entrada en vigor

Esta resolucion entrard en vigor o dia seguinte ao da sua publicacion no Diario Oficial de
Galicia.

Santiago de Compostela, 27 de xullo de 2015
Manuel Corredoira Lopez

Director xeral de Educacién, Formacién Profesional e Innovaciéon Educativa



